Avgerð tikin 25.06.2003, j. nr. 03-03-32-2


- striking av mvg-skránni
- bátur
§ 1, § 2, stk. 3, § 4, § 16 og § 24, stk. 3 í mvg-lógini

· Samandráttur: T&S, Øki strikaði M/B S úr mvg-skipanini, tí báturin var ikki er vinnuliga rikin, ongin inntøka hevur verið, og útlit ikki eru fyri nøkrum vinnuligum virksemi. T&S metti, at talan bert er um privata nýtslu av bátinum.
Skattgjaldarin kærdi avgerðina til Skatta- og avgjaldskærunevndina, sum avgjørdi at staðfesta avgerðina um, at báturin ikki var vinnuligur og at broyta afturgjaldskravið við kr. 789,00, frá kr. 10.201,00 til kr. 9.412,00. 

Kærunevndin avgjørdi at staðfesta avgerðina hjá Toll- og Skattstovu Føroya, Øki um, at strika M/B S úr mvg-skipanini, tí báturin er ikki er vinnuliga rikin, jbr. § § 1 og 4, stk. 1 í mvg-lógini. Kærunevndin avgjørdi samstundis at minka afturgjaldskravið við kr. 789,00, til kr. 9.412,00.

Í kærumáli tygara mótvegis Toll- og Skattstovu Føroya, Økinum.

Skatta- og avgjaldskærunevndin hevur á fundi tann 25. juni 2003 viðgjørt kæru tygara dagfest 20. januar 2003 um avgerð hjá Toll- og Skattstovu Føroya, øki dagfest 6. januar 2003.

Kærunevndin avgjørdi at staðfesta avgerðina hjá Toll- og Skattstovu Føroya, Økinum um, at strika M/B S úr mvg-skipanini, tí báturin er ikki er vinnuliga rikin, jbr. § § 1 og 4, stk. 1 í mvg-lógini. Kærunevndin avgjørdi samstundis at minka afturgjaldskravið við kr. 789,00, til kr. 9.412,00.

Kært varð um avgerð hjá Toll-og Skattstovu Føroya, Øki, at strika M/B S úr mvg-skipanini, tí báturin er ikki er vinnuliga rikin, jbr. § § 1 og 4, stk. 1 í mvg-lógini, tí ongin inntøka hevur verið higartil, og útlit ikki eru fyri nøkrum vinnuligum virksemi. Toll- og Skattstovan metti, at talan bert er um privata nýtslu.

Avgerðin hjá Toll-og Skattstovu Føroya, Øki og grundgevingarnar fyri henni:
Tann 21. oktober 2002 móttók Toll- og Skattstovan mvg-uppgerðina hjá M/B S fyri 3. ársfjórðing 2002. Mvg-uppgerðin var negativ við kr. 789,00.

Tá upphæddin fall til útgjaldingar, staðfesti Toll- og Skattstovan at ongin søla var uppgivin hjá bátinum fyri tíðarskeiðið. Síðani kannaði Toll- og Skattstovan um nøkur søla hevði verið frammanundan. Toll- og Skattstovan staðfesti tá, at ongin søla var uppgivin yvirhøvur, síðani báturin var mvg-skrasettur fyri fiskivinnu tann 1. september 2001. Toll- og Skattstovan staðfesti eisini, at uppgerðin fyri 2. ársfjórðing 2002 ikki var innlætin, men bert fyribils ásett.

Tann 6. desember 2002 sendi Toll- og Skattstovan eitt skriv til tygum, har gjørt varð vart við, at smb. § 24, stk. 3 í mvg-lógini er bert heimild til at útgjalda negativt mvg, um allar mvg-uppgerðirnar frammanundan eru móttiknar.

Toll- og Skattstovan vísti á, at báturin hevði gjørt íløgur í 2001 og 2002. Toll- og Skattstovan fór at javna (regulera) mvg, um Toll- og Skattstovan ikki fekk umbidnu frágreiðingina frá tygum til ásetta tíð. Eftirfylgjandi lótu tygum mvg-uppgerð inn fyri 2. ársfjórðing í 2002, men Toll- og Skattstovan fekk ongar upplýsingar um inntøkurnar hjá M/B S.

Tann 6. januar 2003 sendi Toll- og Skattstovan tí broytingarskriv til tygum, har greitt varð frá, at tá ongi prógv vóru fyri at báturin varð vinnuliga rikin, var heimild ikki fyri at báturin var mvg-skrásettur. Heldur ikki var mett, at heimild var fyri at útgjalda negativt mvg fyri 3. ársfjórðing í 2002, tá frádráttur bert er fyri mvg útreiðslum, ið hava beinleiðis tilknýti til eina mvg-skylduga inntøku, smb. § 16 í mvg-lógini. Sostatt vóru kr. 789,00 afturførdar, og mvg-uppgerðin fyri 3. ársfjórðing 2002 varð nullstillað. Toll- og Skattstovan javnaði eisini fyri mvg av íløgunum frá 2001 og 2002 smb. §§ 11 og 14, stk. 4 í kunngerð nr. 25 frá 20. mars 2000 um lutfalsligan frádrátt v.m. Avleiðingin av hesi broyting varð sostatt, at tygum fingu eitt mvg-eykakrav áljóðandi kr. 10.201,00.

Toll- og Skattstovan mælti Skatta- og avgjaldskærunevndini at staðfesta avgerðina hjá Toll- og Skattstovuni, tí:

M/B S ikki var vinnuliga rikin sambært §§ 1 og 4, stk. 1 í mvg-lógini. Ongin inntøka hevði verið higartil, og útlit vóru ikki fyri nakrari inntøku, tá báturin onki fiskiloyvi hevði.

M/B S hoyrir ikki heima í mvg-skipanini, tá ongin søla hevur verið, og útlit ikki eru fyri nøkrum vinnuligum virksemi, men talan bert er um privata nýtslu. Sostatt hendi ein broyting í frádráttarrættinum sum M/B S fekk við keypi av íløgunum í 2001 og 2002, tí íløgurnar gerast nýtsla, sum viðførir eina broyting í rættinum til frádrátt sambært § 16, stk. 1 og 2 í mvg-lógini. Toll- og Skattstovan avgjørdi at javna fyri tær gjørdu íløgurnar við 1/5 fyri hvørt roknskaparár, sum var farið, t.v.s. 1/5 fyri 2001 og alt skuldi javnast fyri 2002, við tað at talan var um íløgur fyri inniverandi roknskaparár, sambært kunng. §§ 11 og 14.

Toll- og Skattstovan hevur gjørt eitt yvirlit yvir hvussu nógv mvg átti at verða afturgoldið:

	2001:
	
	
	

	Mvg av íløgum 3. ársfjórðing 2001:
	5.963,00
	
	

	Mvg av íløgum 4. ársfjórðing 2001:
	3.059,00
	9.022,00
	

	Regulering, 1/5 av 9.022 fyri 2001:
	
	1.804,00
	

	
	
	
	7.218,00


 

	2002:
	
	
	

	Mvg av íløgum 1. ársfjórðing 2002:
	2.194,00
	
	

	Mvg av íløgum 3. ársfjórðing 2002:
	789,00
	
	2.983,00

	At gjalda:
	
	
	10.201,00


 

Toll- og Skattstovan afturvísti at enda, at tygum skuldu hava fingið tilsøgn frá Toll- og Skattstovuni um, at tygum kundu sleppa undan at gjalda mvg aftur, við at geva eina frágreiðing um støðuna í farna tíðarskeiðið.

Tann 20. juni 2003 kom Toll- og Skattstova Føroya, Øki við viðmerkingum til upplýsingarnar um, at ongin inntøka var uppgivin á mvg-uppgerðunum fyri 2001 og 2002. Toll- og Skattstovan, Øki vísti á at hetta var rætt, men at við skattaálíkningini av roknskapunum fyri 2001 og 2002 sást, at í 2001 var fiskað fyri kr. 40.444,38 - hetta framgekk av roknskapinum fyri 2001, men tað var ikki uppgivið á mvg-uppgerðunum. Fyri 2002 var tó bert fiskað fyri kr. 1.319,66 smb. roknskapinum.

Mvg-lógin § 4, stk. 1, ásetur eitt mark uppá kr. 20.000 í inntøku árliga fyri mvg-skráseting, og tað er ein treyt at virkið er vinnuliga rikið, jbr. § 1 í mvg-lógini.

Toll- og Skattstovan helt tó fast við, at báturin ikki var vinnuliga rikin, smb. niðanfyri standandi tøl:

	2002
	
	
	
	

	inntøka:
	40.444,00
	
	Inntøka:
	1.319,00

	Mvg-útr:
	50.456,00
	
	Mvg-útr:
	12.676,00

	Hall:
	-10.012,00
	
	Hall:
	-11.357,00


 

Toll- og Skattstovan vísti eisini á, at tygum hava fulltíðarstarv á landi, t.v.s. at møguleiki er bert fyri at fiska við bátinum eftir arbeiðstíð og í vikuskiftunum. Tað var lítil og ongin rakstur, sum roknskapurin í 2002 vísti. Í skattligum høpi er báturin heldur ikki góðkendur sum vinnuliga rikin.

Toll- og Skattstovan hevur heldur ikki fingið nakra frágreiðing frá tygum yvir hvørji framtíðarútlit eru fyri bátin, eitt nú er ongin rakstrarætlan løgd fyri virkið.

Toll- og Skattstovan mælti tí aftur til at Skatta- og avgjaldskærunevndin staðfesti avgerðina.

Viðmerkingar frá tygum:
Tygum vístu á, at báturin bleiv skrásettur fyri 1½-2 árum síðani, tí inntøkan árið frammanundan var omanfyri kr. 20.000,00

Tygum upplýstu, at báturin bert partvís varð rikin vinnuligt, og tí var torført at siga hvat inntøkan verður komandi árini.

Tygum upplýstu, at báturin hevði havt óvanliga nógvar skaðar, og harvið umvælingar. Báturin hevði eisini verið tikin 2 ferðir uppá land. Tá báturin kom á sjógv aftur, og var klárur, var onki fiskiloyvi í bólki 5b. Hetta var sostatt orsøkin til at ongin inntøka hevur verið.

Tygum gjørdu eisini galdandi, at tygum fingu tilsøgn um, at tygum kundu sleppa undan at gjalda aftur mvg sum er útgoldið, við at geva eina frágreiðing um støðuna fyri farna tíðarskeið.

Viðmerkingar og avgerð frá Skatta- og avgjaldskærunevndini:
Smb. mvg-lógini er øll vinnulig søla av vørum og tænastum yvir kr. 20.000 mvg-skyldug, undantikið tey undantøk, sum eru nevnd undir § 2, stk. 3 í somu lóg. Tað er greitt ásett í mvg-lógini, hvat virksemi er umfatað av mvg-avgjaldi og hvørji undantøk eru. Mvg-skipanin er sostatt bert fyri vinnuliga rikin virkir, t.v.s. at árliga sølan skal í minsta lagi vera kr. 20.000,00 og endamálið við virkseminum er at fáa eitt yvirskot.

Mvg-lógin § 16, stk. 2 sigur, at "Landsstýrið kann áseta reglur, soleiðis at nærri ásettir partar av inngangandi avgjaldi kunnu roknast av keypum v.m., ið ikki burturav viðvíkja sølu av vørum og avgjaldsskyldugum tænastum. Landsstýrið kann harumframt áseta reglur um regulering av frádrátti fyri inngangandi avgjald, tá íløgugøgn, herímillum føst ogn, gerast nýtsla, sum ber eina broyting við sær í rættinum til frádrátt. Regulering kann fara fram upp til 5 ár, fyri fasta ogn upp til 10 ár, eftir at íløgugøgnið er útvegað". 

Landsstýrið hevur í kunngerð nr. 35 frá 20. mars 2000 ásett í § 11, at um ein broyting hendir í frádráttarrættinum hjá einum skrásettum virki, sum virki fekk av einum íløgugagni, so skal javnan av inngangandi avgjaldinum hjá virkinum fara fram. Í § 11, stk. 2 er ásett at javnan bert skal verða gjørd fyri broytingar sum henda í 5 teimum fyrstu roknskaparárunum eftir at íløgurnar eru gjørdar. Tí staðfest er, at íløgugøgn sum virkið við keypi hevði fullan frádrátt fyri, nú er at roknað sum privat nýtsla, jbr. § 11, stk. 3, nr. 1.

Toll- og Skattstovan hevur gjørt eitt yvirlit yvir hvussu nógv mvg eigur at verða afturgoldið:

	2001:
	
	

	Mvg av íløgum 3. ársfjórðing 2001:
	5.963,00
	

	Mvg av íløgum 4. ársfjórðing 2001:
	3.059,00
	9.022,00

	Regulering, 1/5 av 9.022 fyri 2001:
	
	1.804,00

	
	
	7.218,00


	2002:
	
	

	Mvg av íløgum 1. ársfjórðing 2002:
	2.194,00
	

	Mvg av íløgum 3. ársfjórðing 2002:
	789,00
	2.983,00

	At gjalda:
	
	10.201,00


 

Til omanfyri standandi og avgerðina hjá Toll- og Skattstovuni hevði nevndin hesar viðmerkingar:

M/B S hevur fingið frádrátt fyri 1/5 av íløgunum í 2001, tí virkið upprunaliga var roknað sum mvg-skrásett í 2001. Hetta hevur Toll- og Skattstovan avgjørt, smb. § 11, stk. 1, jbr. § 11, stk. 2, jbr. § 11, stk. 3, nr. 1. Toll- og Skattstovan hevur sostatt javnað 1/5 av kr. 9.022,00 fyri 2001 ella kr. 1.804,00. Restin av íløguni, t.v.s. 4/5 ella kr. 7.218,- skal afturgjaldast til Toll- og Skattstovuna, tí broyting er farin fram í skrásetingini í 2002. T.v.s. at M/B S hevur fingið útgoldið mvg, sum tað eftir broytingina í skrásetingini ikki hevur rætt til.

Mvg av íløgu 1. ársfjórðing í 2002, uppá kr. 2.194,00, verður ikki javna, tí broytingin er farin fram í 2002, og tí er ikki heimild fyri at javna. Upphæddin uppá kr. 2.194,00, skal tí afturgjaldast til Toll- og Skattstovuna.

Tá eingin mvg-uppgerð er innlatin fyri 2. ársfjórðing 2002 hevur Toll- og Skattstovan fyribils ásett útgjaldið til kr. 0,00 kr, jbr. § 24, stk. 3 í mvg-lógini.

Toll- og Skattstovan hevur null-stillað uppgerðina fyri 3. ársfjórðing 2002, t.v.s. at kr. 789,00 ikki eru útgoldnar. Hetta viðførir at tygum ikki eiga at afturgjalda kr. 789,00, sum framgongur av broytingarskrivinum dagfest 6. januar 2003, av tí at hendan upphæddin ongantíð er útgoldin.

Uppgerðin eigur sostatt at verða roknað soleiðis:

	Mvg av íløgum fyri 2001:
	9.022,00

	Javning 1/5 av 9.022,00
	-1.804,00

	
	7.218,00

	 
	

	Mvg av íløgum fyri 2002:
	2.194,00

	At gjalda í alt:
	9.412,00


 

Skatta- og avgjaldskærunevndin metti tí, at tygum ikki áttu at afturgjalda kr. 10.201,00 sum var ásett í broytingarskrivinum tann 6. januar 2003, men at tygum bert áttu at afturgjalda mvg við kr. 9.412,00.

Til viðmerkingarnar um, at tygum fingu at vita, at tygum kundu sleppa undan at afturgjalda mvg, við at koma við eini frágreiðing um støðuna fyri farna tíðarskeið, er at siga, at Toll- og Skattstovan afturvísti at tey høvdu givið tygum hesa tilsøgn. 

Skatta- og avgjaldskærunevndin viðmerkti, at tygum ikki høvdu grundaða væntan til munnliga svarið tygum siga tygum hava fingið frá økisskrivstovuni, tí økisskrivstovan altíð skal eftirkannað tað frágreiðing sum tygum koma við, og útfrá innkomnu upplýsingum taka ítøkiliga støðu til, um M/B S framhaldandi átti at vera mvg-skrásettur.

Skatta- og avgjaldskærunevndin avgjørdi tí at staðfesta avgerðina hjá Toll- og Skattstovuni, Øki um, at M/B S ikki átti at verða mvg-skrásettur í 2002. Avgerðin varð grundað á at báturin ikki verður vinnuliga rikin og sum er, eru útlit ikki fyri nøkrum vinnuligum virksemi. 

Skatta- og avgjaldskærunevndin avgjørdi at broyta afturgjaldskravið við kr. 789,00, frá kr. 10.201,00 til kr. 9.412,00, sambært omanfyri nevndu frágreiðing.

Hendan avgerð kærunevndarinnar er endalig innan fyrisitingina, t.v.s. at avgerðin kann ikki kærast til hægri fyrisitingarmyndugleika. Úrskurður Skatta- og avgjaldskærunevndarinnar kann tó skjótast inn fyri Føroya Rætt, men skal hetta vera gjørt innan 3 mánaðir frá móttøku av úrskurðinum."

Skatta- og avgjaldskærunevndin

